
Keadaan Roh Yang Terpisah Dari Jasadnya 
 

 
Sekiranya kita menziarahi kubur seseorang, adakah roh 
mengetahui orang yang menziarahi kuburnya padahal ia 
tidak bersama jasadnya? Adakah roh masih ada hub-

ungan dengan jasad di dalam kuburnya?  
 

 
Sebenarnya roh orang yang meninggal dunia menge-
tahui orang yang menziarahi kuburnya, walaupun 
jasadnya telah hancur dan binasa, roh tetap menge-

tahui siapa yang menziarahi kuburnya kerana perhubungan di 
antara jasad dan roh tidak terputus 
 
Sumber: Kitab Furu’ Masail 

MUTIARA  

HIKMAH 
 

 
 

 
Berkata hakim: 
Kebahagiaan dunia sep-
erti mimpi orang yang 
tidur 

Ayuh kita meriahkan program 

kerohanian… 
 

 Setiap Selasa dan Rabu– 

KELAS TAHSIN AL QURAN  

 Setiap Selasa –KELAS 

PENGAJIAN ASAS 

FARDHU AIN 

 Setiap Khamis– KELAS 

ASAS TAJWID MUSLIMAT 

 Khamis 18 April 2013-

PENGAJIAN KITAB 

TURATH 

 Selasa (minggu kedua dabn 

keempat)- PENGAJIAN 

FARDHU AIN 

 18 April 2013– PENGAJIAN 

FIQH WANITA 

 23 April 2013– BUAL 

BICARA BERSAMA 

ULAMA’  

 Setiap Jumaat- KURSUS 

ASAS HAJI BERSIRI  

 Ahad- Khamis BIMBINGAN 

AL QURAN INDIVIDU  
 Khamis - RAWATAN ISLAM 

DARUL SYIFA’ 

 23-25 April 2013– 

BENGKEL KAUNSELING 

ISLAM 

 

 

Hubungi talian... 

049285867/64/60/08/18/36 

Dan layari… 

www.pusatislam.uum.edu.my 

TERBITAN: UNIT PENERBITAN, PENYELIDIKAN DAN PERUNDINGAN PUSAT ISLAM UUM 

 

Hassan Al Basri (23-110H) 
 
 Nama penuhnya Hasan bin Basyar, iaitu bekas hamba kepa-

da Zaid bin Sabit. Lahir pada tahun 23H. Banyak meriwayatkan 

hadis   dari sahabat dan tabi’in. Beliau seorang yang sangat faqih 

serta fasih bercakap. Imam Anas bin Malik pernah menyatakan: 

”Tanyalah kepada Hasan kerana dia banyak ingat dan kami tidak 

ingat.” 

 Hasan adalah seorang yang berani dan tidak gerun menge-

luarkan pendapat. Pernah ditanya berkaitan perlantikan Zaid bin 

Muawiyah sebagai Khalifah. Tetapi beliau mengakui seorang yang  

tidak benar, sedangkan pada waktu itu tidak ada orang lain yang 

berani bersuara. Beliau seorang yang wara’ dan bertaqwa hingga 

golongan  sufi menganggapnya sebagai ahli sufi. Beliau telah dilan-

tik sebagai kadi di Basrah oleh Khalifah Omar bin Abdul Aziz. 

 Beliau mempunyai ketajaman akal dan banyak ulama’ telah 

mengambil fatwa daripada beliau. Beliau meninggal di Basrah pada 

110H.     

AZHAB 

 
 
 
 lmu yang dipelajari oleh seseorang itu mestilah ilmu yang membetuli 

dengan yang sebenar, bukan ilmu yang salah dan dia mestilah berkeyakinan penuh 
dengan ilmunya. Oleh itu tidak memadai iman seseorang yang berikut: 

 
 Orang Jahil : Iaitu orang yang 

tidak mendapat sebarang 
maklumat  atau mendapat 
maklumat yang salah. 

 
 Orang Syak : Iaitu orang yang 

mendapat maklumat tetapi ragu-
ragu  dalam hatinya sama ada 
benar atau tidak. 

 
 Orang Dzan : Iaitu orang yang 

lebih banyak menyangka betul 
dalam maklumat yang diperole-
hinya, tetapi tidak yakin sepe-
nuhnya. 

 
 Orang Waham : Iaitu orang yang lebih banyak menyangka salah dalam maklumat 

yang diperolehinya. 
  

 Orang yang percayakan Allah SWT dengan sifat-sifat tersebut  

di atas tidaklah dinamakan mukmin. Demikian juga dengan orang 

yang bertaklid (ikut tanpa belajar) sedangkan dia tidak jazam (tidak 

berkeyakinan penuh).  Golongan yang bertaqlid dan berjazam penuh, 

maka dikira mukmin dan masih lagi dikira berdosa. Itupun sekiranya 

dia mampu jazam dengan berdalil, walaupun dengan secara ijmali 

(umum).        Wallahua’lam 

Untuk Golongan Taat  
 

 Daripada Abu Hurairah r.a., Rasulullah SAW bersabda: òSetiap umatku masuk ke 

dalam syurga selain orang yang enggan.ó Mereka bertanya: òYa Rasulullah! Siapakah yang 

enggan itu? Jawab baginda: Siapa yang mematuhi perintahku, masuk syurga dan siapa yang 

melanggar perintahku maka sesungguhnya orang itu enggan." (Riwayat Bukhari)  

 

Huraian  

 Dunia ini adalah kerajaan Allah SWT. Segala yang ada di alam ini adalah daripada 

kurniaan rahmat Allah. Manusia merupakan khalifah Allah, diciptakan untuk mengabdikan 

diri kepada Allah SWT dan memikul amanah Allah SWT.  

 Dunia ini adalah kebun tempat manusia berusaha untuk mematuhi perintah Allah 

SWT, dan akhirat adalah masa menuai dan menerima balasan daripada Allah SWT. Orang 

yang bahagia ialah mereka yang menurut petunjuk Allah SWT dan Rasul -Nya, dan orang 

yang malang ialah mereka yang membelakangkan diri daripada pengajaran Allah SWT dan 

Rasul -Nya.  

 Manusia ditugaskan memikul amanah dan melaksanakannya ketika berada di dunia 

yang fana dan penuh cabaran ini. Semua amanah itu sebagai persiapan untuk kehidupan 

yang dirahmati oleh Allah SWT selamanya di negeri yang abadi.  

 Kematian adalah jambatan yang menghubungkan antara keduanya yang seterusnya 

menyampaikan manusia ke suatu tempat sama ada ke syurga atau ke neraka.  
 

 

 Kedudukan Tajwid Dalam Bacaan Al -Quran (1)  
 
 

 Dalam kitab Al-Qaululsadid karangan Assyaikh Ahmad Hijaazi  Al-Faqih ketua para qari 
Makkatul-Mukarramah mejelaskan pengertian tajwid dari segi bahasa ialah mengelokkan mana-
kala dari segi istilah ialah mengeluarkan setiap huruf hijaiah dari tempat keluarnya yang betul 
serta menunaikan sifat-sifat yang hak (sifat yang mesti ada pada huruf itu) dan sifat yang mus-
tahak (sifat yang baru mendatang kerana sebab-sebab tertentu).  
 Tajwid adalah perkara yang berhubung erat dengan sebutan huruf, kadar bacaan pan-
jang pendek, dengung, qalqalah, sifat-sifat huruf, tempat -tempat wakaf dan lain-lain yang 
berkaitan dengan bacaan Al-Quran. 
 Dalam hayat Rasulullah S.A.W., Al-Quran dibaca dengan penuh khusyuô dan bertajwid. 
Bacaannya penuh menggambarkan pengertian dan maksud-maksud yang dikehendaki ketika itu. 
Oleh kerana itu kita sebagai umat Nabi Muhammad S.A.W. perlulah mengikuti apa yang telah 
dilakukan oleh Nabi S.A.W dan para sahabat iaitu membaca Al-Quran dengan penuh tadabbur 
dan mengikut bacaan yang sejajar dengan apa yang diturunkan kepada Nabi S.A.W. 
 Maksud dari hadis Nabi S.A.W.: ñSesiapa yang membaca Al-Quran menurut sebutan arab 
(fasih) adalah ia akan memperolehi sebanyak 20 kebajikan dengan setiap huruf yang dibaca dan 
sesiapa yang membaca Al-Quran dengan sebutan bukan arab ia akan memperolehi 10 kebajikan 
setiap huruf yang dibacanyaò 

òKEPENTINGAN SOLAT DALAM KEHIDUPANó 

 

Solat merupakan rukun Islam kedua setelah mengucap dua kalimah syahadah. Perintah mendiri-

kan solat ini telahpun bermula semenjak berlakunya satu peristiwa besar di dalam Islam yang 

dilalui oleh baginda Rasulullah SAW iaitu Israk dan Mikraj. 

 

Ibadat solat mempunyai kepentingannya dan berkait rapat dengan kehidupan manusia. Di antara 

kepentingan solat yang dapat mempengaruhi kehidupan seharian kita ialah solat dapat membina 

keperibadian dan akhlak yang mulia. Ibadat solat dapat mempengaruhi jiwa seseorang hamba 

untuk berakhlak dengan akhlak yang mulia.  

 

Apabila bersolat, seseorang akan belajar mengenai sifat sabar, tenang, bersopan dan berlemah 

lembut sepanjang melakukan amalan solat. Secara tidak langsung, amalan ini akan dapat men-

didik dan membiasakan individu dengan akhlak-akhlak yang baik di dalam kehidupan sehariann-

ya.  

 

Solat yang sempurna dan khusyuk, akan dapat mempengaruhi jiwa pelakunya untuk tunduk dan 

taat kepada perintah Allah SWT. Pada masa yang sama juga, ia akan dapat mencegah dari 

melakukan  perkara keji dan mungkar serta mendorong ke arah kebaikan. 

 

Solat juga adalah menjadi jalan keluar bagi orang yang beriman apabila menghadapi sebarang 

kesulitan atau kesusahan. Ini berdasarkan  ketika Rasulullah S.A.W merasa resah dan terhimpit 

disebabkan oleh penghinaan kaum musyrikin terhadapnya, maka Allah SWT telah memerinta-

hkan baginda supaya mendirikan solat dan berzikir kepada-Nya. Hal ini ditegaskan oleh Allah SWT 

melalui firman-Nya dalam surah al-Hijr ayat 97-98 yang bermaksud: 

 Sesungguhnya orang-orang yang ditahan rezeki mereka adalah disebabkan dosa-dosa 

yang mereka lakukan, dan mereka juga tidak menunaikan hak-hak Allah SWT.  

 

Oleh kerana itu, setiap daripada kita yang mengaku beriman kepada-Nya, wajib menunaikan hak-

hak Allah SWT dengan melaksanakan ibadah solat dan amalan yang lain agar rezeki yang telah 

ditentukan oleh Allah SWT akan diturunkan dengan mudah dan mendapat keberkatan daripada-

Nya. 

 

Individu yang sengaja meninggalkan solat akan dianggap munafik dan kufur, gelap hati serta su-

sah mendapat hidayah, tidak mendapat keberkatan  harta dan rezeki,  seterusnya terpinggir dari 

menjadi umat yang dicintai Rasulullah S.A.W. 

 

Justeru itu, marilah kita memperingati ahli keluarga, kaum kerabat, sanak saudara, sahabat han-

dai dan rakan taulan serta semua ahli masyarakat tentang tuntutan menunaikan solat lima waktu 

dan sebaiknya hendaklah dilakukan secara berjemaah. Kita juga mesti mengelakkan diri dari ber-

sikap lalai dan mengabaikan  solat yang merupakan perintah serta perkara pertama dihisab di 

akhirat kelak oleh Yang Maha Berkuasa yakni Allah S.W.T.  


